شاطي نصف القمر
أتحـرى الليالـي يـوم خمـسـة عـشـر

شمسنا قبل ترحل عند وقـت الاصيـل
في بلدنـا العزيـزة وانـا غـرب الخبـر

ليت وقت الغروب يصير وقته طويـل
لافرشت وقعدت بشاطي نصف القمر

اطلع الطعس شاهد كل منظـر جميـل
تسمع الموج يمزح مع رمال البحـر

يحضـــنه بالقدوم ويحضنه بالرحيـل
في دجـى الليـل ناظـر انعكـاس البـدر
مثل لون الجواهر وانت قاعـد تخيـل
خلقة الباري اللي ابدع أحلى الصور

منظـر ٍ لا حضرتـه مــا لشوفه مثـيـل
انصب غزول صيدك بيـن مـد وجـزر

كـل حـزه وساعـه يتـرسـون الزبـيـل
البحـر مـن يغوصـه جـاب مـنه الدرر
والعطـا مـن كريـم ٍ بالوهايـب جزيـل
أترك الوقت يمضي ليـن اذان الفجـر

ماحـلا لا تصـادف مـع نسـيـمٍ علـيـل
المعامـيـل صـفـة واشتـعـال الـجـمـر

دنـو البـن الاشقـر ويّ تـمـر النخـيـل
اجـدع همـوم قلبـك والعـقـل والغـتـر

مـع ربـوع ٍ نشامـا كـل منهـم أصيـل
مـا تـدوم السعـاده وانشـراح الصـدر

لـو جمعـت الدراهـم كـل شــئ يـزيـل
مـا يزيـد السعـادة غيـر حمـد وشكـر

ولا يجيـب النكـادة غيـر قــال ٍ وقـيـل
عجّـل اغنـم زمانـك لايضـيـع العـمـر

لا تـعـدى شبـابـك مــا يفـيـد الـعـويـل
الشاعر/ عبدالخالق البعيجان 
